
‘Omuara’a

No te Heiva o te reo ‘e te ta’ere pi‘ihia Parau Ti’ama3, e fa'anaho Te Fare Tauhiti Nui (parauhia i muri
nei « TFTN » ‘e aore ra « te fa’anaho »), turuhia na te fa’ataerera’a hau no te ta’ere, i te tata’'ura’a
papa’i ‘e ‘orero pi‘ihia ‘Arere.

Te fa a teie nei tata'ura’a, o te fa’atianira’a ‘e te ha'afaufa’ara’a i te fa'a’ohipara’a i te mau reo ma’ohi.
O te fa’a’ana’anataera’a ato’a i te papa’ira’a ma’ohi na roto i te ho’e ferurira’a fa’ati’ama i te parau ‘e
te mana’o, fa’a’ana’anatae i te mau ta’ata fa’a’ohipa reo i té parau na roto i te mau rave’a ta’a ‘e
(parau, papa’i, ha'uti), e fa’a’ite ‘e, e fa’aparare i te mau papa’i ‘api o té haere mai e fa’arahi i te
faufa’a tumu tuaparau ma’ohi.

E matara teie nei tata’'ura’a i te mau papa’i na roto i te ho’é o te mau reo ma’ohi a to Porinetia
farani.

E tai’ohia te mau papa’i ato’a i mua i te niina’a i te roara’a o te tata’ura’a ‘Arere.

E fa’aré te tata’'ura’a ‘Arere i te mau taparau ‘e ta’ata ‘Orero rauutu, o té nehenehe e tapa’o i to ratou
i’'oairoto i na tuha’a ‘e piti ‘e aore ra i roto i te tahi ‘e i te tahi tuha’a.

1. FAANAHORAA NO TE TATA'URAA

1.1. Tapa'ora’ai’'oa

Mea tamoni ‘ore te tata’ura’a ‘Arere ‘e, matara o ia i te mau tinotata’u tumu, fanauhia ‘e ‘aore ra e
anotupu no Porinetia farani.

* E ‘itehia ‘ei anotupu te mau ti’a e noho nei i Porinetia farani, ‘a pae (5) a’e matahiti.

NO te fa'ad i roto i te tata’ura’a Arere, e titauhia te ‘api tapa’ora’a i'oa, e hurihia mai te tahua
natirara a Te Fare Tauhiti Nui, ‘e te ‘api parau no te tata’ura’a.

E nehenehe ato’a e ani atu, na roto i te ‘mere, i teie ‘api tapa’ora’a i'oa i
parautiama@maisondelaculture.pf ‘e ‘aore ra, e haere atu e ti'i i te pi ‘Ohipa tamau a Te Fare
Tauhiti Nui.

E ravehia te tapa’ora’a i’oa i te tata’ura’a ‘arere na roto i te fa’ataera’a atu te ‘api tapa’ora’a i'oa fa’a’1-
maite-hia, ie Te Fare Tauhiti Nui :

- Naroto i te ho’e Tmere : parautiama@maisondelaculture.pf;

- ‘e‘aorera, ite pi ‘Ohipa tamau a Te Fare Tauhiti Nui.

E titauhia ‘ia fa’ataehia te ‘api tapa’ora’a i’'oa hou te tai’'o mahana hope’a i fa’a’itehia i roto i te ‘api
‘apiti a teie fa’aturera’a. ‘Ia ‘ore, ‘aita ‘oe e tapa’ohia i roto i teie tata’ura’a.

E nehenehe te mau tai’o mahana ‘ritira’a ‘e ‘Opanira’a i te mau tapa’ora’a i’oa i te tauihia na TFTN
mai te peu e tupu noa atu te tahi mau ‘ohipa ta’a ‘é ‘e ‘aore ra mana’o-‘ore-hia.

1.2. Matahiti o te mau tinotata’'u

E titauhia ‘ia fa’atura te matahiti o te mau tino e ‘apiti mai i te tata’ura’a ‘Arere, i te faito iti a’e ‘e te
faito rahi a’e i muri nei :

Tuha'’a \ Faito iti a’e titauhia \ Faito rahi a’e ‘eiaha e hau
Taure’a
Arere iti 11 14
Arere nui 15 17
Matua
Arere ava tau 18 18 +
Arere tau 18 18 +

1.3. Fa’ahuru ‘e, ‘e ‘aore ra fa’a’orera’a i te mau tata’ura’a

E ‘ritihia te ho’e tata’'ura’a i roto i te mau tuha’a tata’i tahi mai te peu e tai’ohia e 3 tinotata’u i te
faito iti a’e. Mai te peu ‘aita teie faito e rae’ahia, na te fa’anaho e fa’aoti e ha’amana ‘e ‘aore ra ‘aita i
te tata’ura’a.

Mai te peu e vaitamau te tata’ura’a, e mai te peu e mea iti i te toru (3) tino e ‘apiti mai i roto i te
ho’e tuha’a, ‘aita ia te re matamua o te tata’ura’a e horo’ahia.

Mai te peu e, ho’é (1) noa ti'a tei tapa’o i to na i'oairoto i te ho’e tuha’a o te tata’ura’a, e horo’ahia
te re piti (2) na na.

Mai te peu e piti (2) noa ti'a tei tapa’o i to raua i’'oa i roto i te ho’e tuha’a o te tata’'ura’a, e horo’ahia
te ré piti (2) ‘e te toru (3).

1.4. Tapurara’a
Na TFTN e fa’aoti i te tapurara’a o te tata’'ura’a i muri mai i te ‘Opanira’a o te mau tapa’ora’a i’oa, ‘ia
au i te rahira’a tinotata’u i tapa’ohia te i’oa. E titauhia te mau tino e ‘apiti mai e ara ‘ia fa’atura i te

tapurara’a hora i fa’aotihia. Mai te peu e tupu noa atu te tahi ‘ohipa mana’o-‘ore-hia, na TFTN e
fa’aoti e taui anei te tapurara’a.

2. TE TURE O TE TATA'URAA

2.1 Tetata’'ura’a papa’i

2.1.1 Te mau tuha’a tata’ura’a

No te tata’'ura’a papa’i, ‘ua ha’amauhia e maha (4) tuha’a, mai te taparau taure’a ‘e tae atu i te mea
matua.

Tuha’a Taure’a:
- Taparau ‘Arere iti ;
- Taparau ‘Arere nui.

Tuha’a Matua :
- Taparau ‘Arere ava tau ;
- Taparau ‘Arere tau.

E parauhia Taparau ‘Arere tau, te ta’ata i nene’i a’ena e piti a’e papa’ira’a huru rau, i roto i te mau
huru nene’ira’a ato’a, ‘e aore ra, o tei papa’i i te ho’é parau tumu na te ho’é pupu ‘ori ‘e aore ra
himene no te tata’ura’a Heiva I Tahiti ‘e Hura Tapairu, ‘e ‘aore ra o té upo’oti’a i te ré matamua o te
tata’ura’a papa’i i roto i te tuha’a Matua i te ho’é tata’ura’a ‘Arere na mua atu.

‘lavaiara : Te taparau o tei tapa’o i té na i’oa i roto i te tuha’a Taparau ‘Arere ava tau, ‘e o té auraro
i te mau fa’auera’a a te tuha’a Taparau ‘Arere tau, e tapa’o ‘dfarohia o ia na te fa’anaho, i roto i te
tuha’a Taparau ‘Arere tau.

2.1.2 Huru o te papa’ira’a

E titauhia ‘ia auraro te parau papa’i i te mau fa’auera’a i muri nei :

v’ ‘Aita te huru papa’ira’a e fa’ahepohia, tera ra ‘ia fa’aturahia te tumu parau i ma’itihia na te
fa’anaho ;

v E titauhia ‘ei papa’ira’a tumu na te ta’ata tata’u iho i papa’i, ‘aita i né’ihia ‘e, ‘aita ho’é a’e
ti'ara’a;

v ‘Eiaha e papa’i i te mau parau tati niina’a ‘é ‘e ratere ‘e ‘aore ra i te mau parau fa’a’ino.

2.1.3 Rahira’a tapa’o tei fari’ihia

‘la fa’atura te papa’ira’a i te rahira’a tapa’o iti a’e ‘e rahi a’e i muri nei :

Rahira’a tapa’o (ma te tai’o i te mau area)
Faito iti a’e Faito rahi a’e
Taure’a 1000 2500
Matua 2500 5000

E fa'ari’ihia i te ho’é haura’a ‘e ‘aore ra i te ho’e itira’a i ni'a i te faito e 10 %.
2.2 Tetata’'ura’a ‘Orero a te mau parau i ma’itihia i roto i te tata’'ura’a papa’i

E ‘Orerohia te mau parau ato’a i ma’itihia i roto i te tata’ura’a ‘orero.

2.2.1 Te mau tuha’a tata’ura’a

No te tata’'ura’a ‘Orero, ‘ua ha’amauhia e maha (4) tuha’a, mai te ‘Orero taure’a ‘e tae atu i te mea
matua.

Tuha’a Taure’a :
- 'Orero ‘Arere iti ;
- 'Orero ‘Arere nui.

Tuha’a Matua:
- 'Orero ‘Arere ava tau ;
- 'Orero ‘Arere tau.

E ‘itehia ‘ei 'Orero ‘Arere tau, te ta’ata i ‘Orero a’ena i roto i te tata’ura’a Heiva I Tahiti ‘e ‘aore ra
Hura Tapairu, ‘e ‘aore ra o té upo’oti’a i te ré matamua no te ‘orero i roto i te tuha’a Matua i te ho’ée
tata’'ura’a ‘Arere na mua atu.

E ‘Orero te tinotata’u i te ho’é o na parau i ma’itihia no te tata’ura’a papa'’i. E ti'a i te taparau o taua
parau e ‘Orero ‘e ‘aore ra e ma'iti i te ho’e ta’ata e ‘orero.

‘lavaiara : Te ‘Orero i tapa’o i to na i’oa i roto i te tuha’a 'Orero ‘Arere ava tau, ‘e o té auraro i te mau
fa’auera’a a te tuha’a 'Orero ‘Arere tau, e tapa’o ‘afarohia o ia na te fa’anaho, i roto i te tuha’a '‘Orero
o

‘Arere tau.

2.2.2 Te tau o te ‘Orero

E titauhia ‘ia fa’atura te ‘orero i te tau i fa’aotihia.

E ha’amata te tai’ora’a tau i te taime a ta’i ai te reo matamua a te ‘orero.

Te tau o te ‘Orero
Faito iti a’e titauhia Faito rahi a’e titauhia
Taure’a - 2 minuti
Matua - 5 minuti

E fari’ihia te ho’e faito hau a’e e 15 tetoni.
2.3.Fa’ata’ara’a ta’a ‘é i te tata’ura’a papa’i ‘e ‘orero

NoO te tata’ura’a papa’i, e ha’apapi te taparau o ia mau te taparau o te parau i fa’ataehia atu.
No te reira, ‘aita ta te fa'anaho e nehenehe e ma’iti i te ho’é parau ‘aita e ti’a ia na ‘ia fa’a’ite o vai
mau te taparau ‘e no hea roa mai teie parau.

E nehenehe ta te fa'anaho e titau i te parau ihota’ata a te taparau no te ha’apapu i to na ihota’ata.
Ho’e noa parau ta te mau taparau tata'i tahi e nehenehe e fa’atata’u.

E fa’atae atu te taparau i ta na parau tapa’ora’a i’oa, ‘apitihia ‘e ta na parau i papa'’i.

NO te tata’ura’a ‘orero i te mau parau i ma’itihia i roto i te tata’ura’a papa’i, ho’e noa parau ta
te ‘Orero e nehenehe e ‘orero.

2.4 Te tata’ura’a ‘orero ta’a ‘e

2.4.1 Te mau tuha’a tata’ura’a

‘Ua ha’amauhia te ho’é tata’ura’a ta’a ‘@ na te mau ‘orero e hina’aro nei e ‘Orero i te mau parau no
roto mai i te faufa’a tumu ma’ohi o tei pia ‘e ‘aore ra o tei ‘Orero-a’ena-hia. O te tuha’a e 'Orero
‘Arere ta’a ‘e ia.

E ‘Operehia e maha (4) re:
Tuha’a Taure’a :

- 'Orero ‘Arere iti ta’a ‘é ;
- 'Orero ‘Arere nui ta’a ‘é.

Tuha’a Matua:
- 'Orero ‘Arere ava tau ta’a ‘e ;
- 'Orero Arere tau ta’a ‘e.

E ‘itehia ‘ei 'Orero ‘Arere tau ta’a ‘é, te ta’atai ‘Orero a’enai roto i te tata’ura’a Heiva I Tahiti ‘e
‘aore ra Hura Tapairu, ‘e ‘aore ra o té upo’oti’a i te ré matamua no te ‘Orero i roto i te tuha’a Ta’ata
pa’ariite ho’é tata’ura’a ‘Arere na mua atu.

E horo’a te mau tinotata’u tata’i tahi, i te taime tapa’ora’ai’oa, i te parau e ‘orerohia.

E fa’atura o iai te mau fa’auera’a a te mau ‘irava 1 ‘e 2.2.2 a teie nei fa’aturera’a.

(= «

‘lavaiara : Te ‘Orero i tdpa’o i té na i’oa i roto i te tuha’a 'Orero ‘Arere ava tau ta’a ‘e, ‘e o té auraro i
te mau fa’auera’a a te tuha’a 'Orero ‘Arere tau ta’a ‘¢, e tapa’o ‘dfarohia o ia na te fa’anaho, i roto i te
tuha’a 'Orero ‘Arere tau ta’a ‘é.

2.4.2 Fa'ata’ara’a ta’a ‘éi te tata’ura’a ‘Orero ta’a ‘é

NO te tata’ura’a ‘orero ta’a 'é, ho’é noa parau ta te ‘orero e nehenehe e ‘orero.

E nehenehe ta te fa’anaho e ‘ore e tape’a mai i te ho’é tinotata’u i papa’i i te ho’é parau i ma’itihia,
‘aitarainoa’aiteé ‘ite papi i to na taparau, no hea mai o ia ‘e na vai o ia i fa’atae mai.

‘Aita e nehenehe i te ‘Orero ‘ia taui i te parau i fa’atae-matamua-hia mai i te taime ‘a tapa’o ai o ia i
to nai'oai te tata’ura’a.

2.5 Ma’itira’a i te mau papa’i

NO te mau tuha’a tata'i tahi o te tata’ura’a Taparau ‘Arere, e ma'iti te tomite hi'opo’a e 15 parau, te
faito rahi a’e, na te tuha’a Taure’a ‘e, e na te tuha’a Matua.

E anihia i te mau taparau i te mau parau i ma’itihia mai ‘ia ‘Orero ‘e ‘aore ra ‘ia fa’a’orero i ta ratou
parau i roto i te tata’'ura’a ‘Orero ‘Arere.

No te tata’'ura’a ‘Orero ta’a ‘€, e tape’a-noa-hia e 8 ‘Orero i te tuha’a tata’i tahi ma’itihia ‘ia au i te
‘ana’ira’a taera’a mai, ‘ia au i te tai’o mahana i fari’ihia te ‘api tapa’ora’a i’oa na te fa’anaho.

3. TOMITE HI'OPO'A

3.1 Fa’anahora’a o te tomite

E ma'’iti te fa’atere a Te Fare Tauhiti Nui i te mau mero e vai nei i roto i te tomite hi’opo’a no roto
mai i te tuha’a o te tuaparau, reo, ta’ere ‘e/’e ‘aore ra ‘aiihi ma’ohi.

E ‘ohipa tamoni ‘ore te reira no te tata’ura’a ‘Arere.

3.2 ‘Ohipa a te tomite
Te ‘ohipa a te tomite :

- hi'opo’aite mau ‘Orero ‘e e nota atu ‘ia au i te ‘api notara’a i papa’ihia na te fa’anaho.

‘Arere — Ture a te tata’ura’a papa’i e reo — Délibération n°18/2026/TFTN du 29 avril 2026
7




E fa’ahepohia o ia ‘ia fa’atura maite i te vaihunara’a o te notara’a i te mau ‘orero a te mau
tinotata’'u ;
- horo’aite maure.

E mana hope to0 te tomite hi'opo’a.

3.3. Fa’anahora’a notara’a

E horo’ahia e piti huru ‘api notara’a i te tomite :
- Ho’é no te papa’ira’a ;
- Ho’é no te ‘Orero.

I roto i te mau tuha’a o te tata’'ura’a Taparau, e ma'’iti te mau mero tomite hi'opo’a i na parau
rauutu e toru (3) o te horo’ahia te ré matamua (1), piti (2) ‘e toru (3).

I roto i te mau tuha’a o te tata’ura’a ‘orero, e ma’iti te mau mero hi’'opo’a i te mau ‘orero rauutu o
te horo’ahia te ré matamua (1), piti (2) ‘e toru (3).

NO te tata’ura’a ‘orero ta’a ‘€, ho’e (1) noa ré te horo’ahia i te tuha’a tata'i tahi.
3.4. ‘Ape’era’a i te tomite

E fana’o ato’a te mero tata’itahi o te pupu ha’ava i te aufaura’a na te ta’ata fa’anaho i ta ratou mau
)= ¢

ha’amau’ara’a no te ma’a i te mau mahana et po tata’'ura’a e tae atu i te ho'e ‘oti'a e toru tauatini
farane (3 000 F CFP) i te mero tata’itahi e i te tama’ara’a.

3.5. Fa'aotira’a

E fa’aoti te tomite ‘ia au i te ho'é fa’aturera’a nota, i te ho’eé taime e ‘Opanihia i te ta’ata.

E nota te mau mero tomite i te mau tata’ura’a tata’itahi ‘e, e fa’ataehia atu ta na mau ‘api notara’a, i
tu’'urimahia e ratou, i te mau ti'a hi'opo’a o té huri atu i ni'a i te ‘api tata’ira’a ‘ia noa’a te nota
hope’a.

3.6. Te mau ti'a hi'opo’a

Na Te Fare Tauhiti Nui e ma’iti i te mau piti ti’a hi’opo’a. O ratou te mau ti'a’au o te numerara’a i te
mau ‘ai, i ravehia ‘ia au i te mau ‘api notara’a i fa’a’thia na te tomite.

‘E, e faito ratou i te maorora’a o te mau ‘Orero ato’a, e tai’o i te mau utu’a i ‘itehia ‘e ratouy, ‘e te
tomite ‘e/’e ‘aore ra ‘e te fa'anaho.

E fana’o ato’a te mau piti ti'a hi'opo’a i te ‘aufaura’a na te ta’ata fa’anaho i ta ratou mau
)= ¢

ha’amau’ara’a no te ma’a i te mau mahana et po tata’'ura’a e tae atu i te ho'e ‘oti'a e toru tauatini
farane (3 000 F CFP) i te ti'a hi'opo’a tata’itahi e i te tama’ara’a.

4. TURE NOTARAA

4.1 Ture notara’a no te tata’ura’a papa’i

Teie te mau ture notara’a no te tata’ura’a papa’i :

Ture notara’a Tai’'o
‘Ite tuaparau 35
(Hi'ora’a : fa’a’ohipara’a i te mau huru papa’ira’a, pu’e ta’o rahi etv.)
Fa’a’ohipara’a i te tumu parau 25
(Hi’'ora’a : ‘Ua fa’aturahia te tumu parau ‘e ‘ua fa’a’ohipahia i te huru tano
‘e fa’ahiahia)
Urupu’upu’u no roto mai i te parau 20
‘Ohiera’a o te tai’ora’a 20
(Hi'ora’a: mea maita’i te mau papa’ira’a pereota; e ta’a-maita’i-hia te
parau i te tai’ora’a, fa’a’ohipara’a tano o te ‘dpapara’a parau, o te papareo
‘e te huru papaira’a ta’o)

TAATO’ARAA O TE MAU TAI'O : 100

4.2 Ture notara’a no te mau tata’ura’a ‘orero

Teie te mau ture notara’a n6 te mau tata’'ura’a ‘orero :
Ture notara’a Tai’o
Huru au / Huru ti'ara’a 25
(Hi'ora’a : Huru ti'ara’a tino, huru tu’ura’a parau, teatara’a parau)
Ha'utira’a i te parau 25
(Hi'ora’a : Noa'ara’a i te ta’ata ‘orero ‘ia fa’atae i te poro’i o te parau)
Tu’ura’a urupu’upu’u 25
(Hi'ora’a : Noa’ara’a i te ‘orero ‘ia putapu te mau ta’ata e mata’ita’i nei ia
na)
Tu'ura’areo 25
(Hi’'ora’a : ‘Ua tano maita’i te reo, fa’aro’o-maita’i-hia noa atu ‘aita i tuéhia,
‘ua fa’ahiti-maita’i-hia te mau ta’o ‘e ‘ua ta’a maita’i i te ta’ato’ara’a)

TAATO’ARAA O TE MAU TAI'O : 100

5. FAATURE-‘ORE-RAA I TE MAU FAATAARA’A NO TE TATA'U

5.1. No te tata’'ura’a papa’i

v’ la fa’atura-‘ore-hia te rahira’a iti a’e ‘e aore ra rahi a’e o te mau tapa’o (ma te tai’o i te faito
hau ‘e iti e fari'ihia), e horo’ahia te ho’é utu’a e 30 tai’o i ni’a i te ta’ato’ara’a o te mau tai’o.
v/ Mai te peu ‘aita e noa’a i te fa’anaho ‘ia fa’a’ite papu o vai te taparau ‘e na vai i fa’atae mai i te

parau, e fari’i-‘ore-hia teie nei parau.

v/ Mai te peu e‘ere te parau i fa'ataehia atu i te tata’ura’a e papa’ira’a ta’ata iho, e‘ere i te mea
‘apiroa ‘e ‘aita e ti’ara’a noa atu te huru, ‘e ‘aore ra e vai nei te mau parau tati nina’a ‘e, fari’i

‘ore i te mau ratere ‘e aore ra fa’a’ino, ‘aita e fari'ihia.

5.2.No te tata’ura’a ‘orero

v/ Mai te peu ‘aita te tau hau a’e ‘Orerora’a e fa’aturahia (ma te tai’o i te faito tau hau ‘e iti a’e),

e horo’ahia te utu’a e 30 tai’'o i ni’ai te t3’ato’ara’a o te mau tai’o.

6. FATURA'A MANA'O

E fa’ati’a te mau taparau ‘ia fa’a’ohipa te fa’anaho i te mau parau papa’i o té fa’ataehia atu ia na ra
no te piara’a, tata'ira’a ‘e fa’ahoho’ara’a i ni'a i te mau huru papa papa’i ato’a, taireuira ‘e aore ra
fa’aro’ohi’o i roto i te fanahora’a a te ho’e fa’atianira’a a te Heiva Parau Ti’ama.

‘Aita teie mau fa’a’ohipara’a e fa’afana’o i te ‘aufaura’a i te mau ti’ara’a fatu taparau.

E fa’ati’a te mau tinotata’u (taparau ‘e ‘Orero) i te fa’anaho i te ti’ara’a no te fa’a’ohipa i to ratou
pa’era’a, hoho’a pata, hoho’a ‘e reo i roto i te parau no6 te mau haruharura’a ato’a, ti'ara’a ‘e ‘aore ra
te tahi atu huru fa’atianira’a no te tata’ura’a ‘Arere.

E ha’amanahia teie mau parau fa’ati’ara’a na roto i te tu'urimara’a ‘e te fa’ataera’a mai i te ‘api
tapa’ora’ai’oa.

7. FAAITERAA I TE MAU TAATA I RE

E fa'aré te tata’'ura’a ‘Arere e toru (3) taparau i te tuha’a tata’i tahi, ‘e, e toru (3) ‘orero i te tuha’a
tata’i tahi, ‘e tae atu e maha (4) ‘orero no te tuha’a 'Orero ‘Arere ta'a ‘é.

E ravehia te fa’'a’itera’a i te mau ta’ata i ré i te tata’ura’a ‘Arere ‘e te ‘Operera’a ré i te mahana hope’a
o te Heiva Parau Ti’ama.

8. FAATAARA'A HOPE'A

E riro te ora’airoto i te tata’ura’a ‘ei fari’ira’a i teie nei ture.

Na te fa’anaho e fa’aoti i te mau parau ato’a ‘aita i fa’a’itehia i roto i teie nei ture.

PARAU ‘APITI I TE TURE A TE TATA'URAA PAPA'l ‘E ‘ORERO

FAANAHORAA 2026

1. Tai’o mahana o te tata’ura’a

E tupu te tata’ura’a ‘Arere, no te ta’ato’ara’a o te tuha’a tata’ura’a, i te mahana pae 2 no ‘atopa 2026
mai te hora ho'é i te avatea, ‘e te mahana ma’a 3 no ‘atopa 2026 mai te hora 8h30 i te po’ipo’i, i roto
i te teata iti a Te Fare Tauhiti Nui.

E ha’amaubhia te ‘ana’ira’a tata’u ‘ia au i te reta matamua o te pa’era’a a te ta’ata ‘oOrero.

E fari'ihia te fa’ataera’a parau papa’i mai te mahana toru 30 no 'éperéra 2026 ‘e tae atu i te mahana
pae 18 no tetepa 2026 i te hora 12 i te avatea.

Te mau parau papa’i ato’a e tae mai i muri mai i teie mau tai’'o mahana, ‘aita ratou e fari’ihia.

E fa’a’itehia te mau parau i ma’itihia no te tata’'ura’a papa’i i te mahana pae 25 no tetepa 2026, tai'o
mahana maoro a’e.

No te ta’ato’ara’a o te mau tata’'ura’a ‘orero, e nehenehe ta te mau tinotata’u e tapa’o i to ratou i'oa e
tae roa i te mahana pae 25 no tetepa 2026 i te hora 12 i te avatea.

2.Fa’aotira’a i te tumu parau

Teie te tumu parau i tape’ahia mai na te fa’anaho : Fa'atura.

3. Fa’a’itera’a i te mau re

E ravehia te fa'a’itera’a i te mau ta’ata i ré ‘e te ‘Operera’a ré i te mahana ma’a 4 no ‘atopa 2025 i te
hora 4 i te avatea, i te hope’ara’a o te Heiva Parau Ti’ama.

4. Te mau reé i ‘operehia

E horo’ahia na te mau tinotata’u papa’i i ré i roto i te tuha’a Taparau ‘Arere iti, i te :
Ré matamua : Taparau ‘Arere iti Ré matamua

Ré piti : Taparau ‘Arere iti Ré piti

Ré toru : Taparau ‘Arere iti Ré toru

E horo’ahia na te mau tinotata’u papa’ii ré i roto i te tuha’a Taparau ‘Arere nui, i te :
Ré matamua : Taparau ‘Arere nui Ré matamua

Ré piti : Taparau ‘Arere nui Ré piti

Ré toru : Taparau ‘Arere nui Ré toru

E horo’ahia na te mau tinotata’u papa’i i ré i roto i te tuha’a Taparau ‘Arere ava tau, i te:

Ré matamua : Taparau ‘Arere ava tau Ré matamua
Re piti : Taparau ‘Arere ava tau Re piti
Ré toru : Taparau ‘Arere ava tau Ré toru

E horo’ahia na te mau tinotata’u papa’i i ré i roto i te tuha’a Taparau ‘Arere tau, i te :
Ré matamua : Taparau ‘Arere tau Ré matamua

Ré piti : Taparau ‘Arere tau Ré piti

Ré toru : Taparau ‘Arere tau Ré toru

E horo’ahia na te mau tinotata’u ‘Orero i ré i roto i te tuha’a ‘Orero ‘Arere iti, i te :
Ré matamua ‘Orero rauutu: 'Orero ‘Arere iti Ré matamua

Ré piti ‘Orero rauutu: 'Orero ‘Arere iti Ré piti

Ré toru ‘Orero rauutu : 'Orero ‘Arere iti Ré toru

E horo’ahia na te mau tinotata’u ‘Orero i ré i roto i te tuha’a ‘Orero ‘Arere nui, i te :
Ré matamua ‘Orero rauutu : 'Orero Arere nui Ré matamua

Reé piti ‘Orero rauutu : 'Orero ‘Arere nui Ré piti

Ré toru ‘Orero rauutu : 'Orero ‘Arere nui Ré toru

E horo’ahia na te mau tinotata’u ‘Orero i ré i roto i te tuha’a ‘Orero ‘Arere ava tau, i te :
Ré matamua ‘Orero rauutu : 'Orero Arere ava tau Ré matamua

Reé piti ‘Orero rauutu: 'Orero ‘Arere ava tau Reé piti

Ré toru ‘Orero rauutu : 'Orero ‘Arere ava tau Ré toru

E horo’ahia na te mau tinotata’u ‘Orero i ré i roto i te tuha’a ‘Orero ‘Arere tau, i te:
Ré matamua ‘Orero rauutu : 'Orero ‘Arere tau Ré matamua

Reé piti ‘Orero rauutu : 'Orero ‘Arere tau Ré piti

Ré toru ‘Orero rauutu : 'Orero ‘Arere tau Ré toru

E nehenehe ta te mau ti’a o te tata’'ura’a ta’a ‘@ 'Orero ‘Arere ta’a ‘é e fina’o i te ho’é ré ta’a ‘é :

E horo’ahia na te mau tinotata’u ‘Orero i ré i roto i te tuha’a ‘Orero ‘Arere tau ta’a ‘6, i te:
'Orero ‘Arere iti Ré ta’a ‘@

'Orero ‘Arere nui Ré ta’a ‘@

'Orero ‘Arere ava tau Ré ta’a ‘@

'Orero ‘Arere tau Ré ta’a ‘@

